
Vendim i Këshillit të Mediave të Shkruara të Kosovës ndaj 

ankesës së Besnik Boletini, kryetar i Bordit të RTK-së, kundër 

Gazeta New Born  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Besnik Boletini, kryetar i Bordit të RTK-së, kundër portalit 

të lajmeve Gazeta New Born lidhur me publikimin e lajmit me 

titull “Skandaloze: Bordi i RTK-së e kthen Bekim Selen e 

dorëhequr për një votë për Shkumbin Ahmetxhekajn”, dhe mori 

këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 



 

 

                     A R S Y E T I M I 

 

 

Ankuesi pretendon që media ka publikuar lajm me titull 

“Skandaloze: Bordi i RTK-së e kthen Bekim Selen e dorëhequr 

për një votë për Shkumbin Ahmetxhekajn”. Ankesa pretendon se 

me lajmin e publikuar janë shkelur kapitujt II (raportimi i 

së vërtetës) dhe IV (e drejta për t’u përgjigjur) të Kodit të 

Mediave.   

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.  

 

KMShK, pas leximit të shkrimit dhe ankesës, ka gjetur se 

shkrimi i publikuar nuk përmbush kriteret e raportimit të së 

vërtetës në momentin kur raporton se ankuesi ka lutur dikë 

tjetër që të jetë pjesë e një veprimi ligjor. Media obligohet 

që të shtjerr të gjitha faktet para se të publikojë një të 

dhënë apo shkrim. Andaj, në lidhje me publikimin e këtij 

shkrimi, konstatohet se media nuk e ka raportuar të vërtetën 

dhe e ka shkelur Kapitullin II të Kodit – Raportimi i së 

vërtetës.   

 

Në lidhje me mosmarrjen e mendimi të ankuesit për raportimin 

në në fjalë, KMShK gjen se media, po ashtu, e ka shkelur 

Kapitullin IV të Kodit – E drejta për t’u përgjigjur. 

  

Andaj, KMShK vendos që ankesa të miratohet.  

 

 

 

 

Këshilli i Mediave të Shkruara të Kosovës 


